
চৈধ্য ভুৱনৰ গুণ নাম যশে

 বৃক্ষৰ ফল ভৈলন্ত॥১৫৮॥

সেহি ফলে পাত পত্ৰক জানিবা

 কহিলো আক নিশ্চয়।

পাপৰ বাসনা জানিবা কলহ

 গতিকে কৃষ্ণে ভাঙ্গয়॥

বৈকুণ্ঠৰ দ্বাৰ  দালিক জানিবা

 উৰুখল তৈতে ভৈলা।

সাত ছন্দ বেদ বানৰ সকলে

 লৱণু ভোজন কৈলা॥১৫৯॥

সন্ত ৰজ তম তিনিগুণে ঐত

 শিকিয়া আসি ভৈলন্ত।

যিটো নাগ পাশে বলিক বান্ধিলা

 সেহি প্ৰেম জৰী হন্ত॥

যশোদাৰ গৃহে সেহি জৰী আসি

 বান্ধনী যে পাশ ভৈলা।

আপোনাৰ নাম  ভক্তিজৰী জানি

 তাহাতে বন্ধন লৈলা॥১৬০॥

পৰম প্ৰকৃতি মোহোৰ জানিবা

 অঙ্গ যে ভৈলা প্ৰধান।

সাত গুটি ৰন্ধে  সাত যে প্ৰকৃতি

 ভৈলা আসি সেহি থান॥

সালোক সঞ্জোয্য  আৰু যে সাত্ত্বিক

 মুকুতি যাক বোলয়।

শিঙা বেত বেণু কৃষ্ণৰ হাতৰ

 ভৈলন্ত আসি নিশ্চয়॥১৬১॥

সামীপ্য সাৰূপ্য  দুই মুকুতিয়ে

 কৰ্ণৰ কুণ্ডল ভৈলা।

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ১৭:১৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

